
	1. Ֆինանսների նախարարություն
	19.12.2022թ.

	
	01/11-1/22271-2022

	Դիտողություններ և առաջարկություններ չունի:
	Ընդունվել է ի գիտություն։


	2. Արդարադատության նախարարություն
	19.12.2022թ.

	
	№ 01/27.0.01/56624-2022

	1. ««Տարածքային կառավարման մասին» օրենքում փոփոխություններ կատարելու մասին» օրենքի նախագծով նախատեսվում է ուժը կորցրած ճանաչել ««Տարածքային կառավարման մասին» օրենքի 4.1-ին՝ տարածքային կառավարման ոլորտը համակարգող փոխվարչապետի լիազորությունները սահմանող հոդվածը և հիշյալ հոդվածով նրան վերապահված լիազորությունները լրացնել նույն օրենքի 4-րդ հոդվածում, փաստացի նշյալ լիազորությունները վերապահելով տարածքային կառավարման ոլորտում Կառավարության քաղաքականությունը մշակող և իրականացնող մարմնին:
««Կառավարության կառուցվածքի և գործունեության մասին» օրենքում փոփոխություններ կատարելու մասին» օրենքի նախագծով նախատեսվում է ««Կառավարության կառուցվածքի և գործունեության մասին» օրենքի 8-րդ հոդվածում կատարել փոփոխություններ՝ հանելով փոխվարչապետի՝ մարզպետի աշխակատազմի աշխատակիցներին հանձնարարականներ տալու լիազորությունը:
««Կառավարչական իրավահարաբերությունների կարգավորման մասին» օրենքում լրացում և փոփոխություն կատարելու մասին» օրենքի նախագծով նախատեսվում է փոփոխություններ կատարել ««Կառավարչական իրավահարաբերությունների կարգավորման մասին» օրենքի 9-րդ հոդվածում ուժը կորցրած ճանաչելով դրա 3.1-ին մասը և ««Կառավարչական իրավահարաբերությունների կարգավորման մասին» օրենքի 1-ին մասի 1-ին 7-րդ կետերով նախատեսված լիազորությունների իրականացումը մարզպետների աշխատակազմի համար՝ նույն հոդվածի 2-րդ մասի 2-րդ կետով ամբողջությամբ վերապահել ՀՀ վարչապետին:
Նախագծին կից ներկայացված հիմնավորման (այսուհետ՝ Հիմնավորում) համաձայն՝ նախագծով նախատեսվում է «Տարածքային կառավարման մասին» օրենքում սահմանել դրույթներ, որոնց համաձայն՝ տարածքային կառավարման ոլորտը համակարգող փոխվարչապետը՝  համակարգում է մարզպետների ընթացիկ գործունեությունը (…):
Հիմնավորմամբ նշվում է նաև, որ ««Տարածքային կառավարման մասին» օրենքում փոփոխություններ կատարելու մասին», ««Կառավարության կառուցվածքի և գործունեության մասին» օրենքում փոփոխություններ կատարելու մասին», ««Կառավարչական իրավահարաբերությունների կարգավորման մասին» օրենքում լրացում և փոփոխություն կատարելու մասին» օրենքների նախագծերի (այսուհետ՝ Նախագծեր) ընդունմամբ մարզպետներին հնարավորություն է ընձեռնվելու անմիջապես ոլորտը համակարգող փոխվարչապետին ներկայացնել առաջարկություններ տարածքային համաչափ զարգացմանն ուղղված պետական քաղաքականության իրակացնման ուղղությամբ և այլն:
Հաշվի առնելով վերոգրյալը՝ գտնում ենք, որ Հիմնավորումն ունի խմբագրման կարիք, քանի որ  նախագծերով նախատեսվում է ոչ թե տարածքային կառավարման ոլորտը համակարգող փոխվարչապետի համար նոր լիազորությունների սահմանում կամ մարզպետների կողմից նրան անմիջապես դիմելու վերաբերյալ կարգավորումներ, այլ ընդհակառակը՝ նախագծերով նախատեսվում է համապատասխան օրենքներից ամբողջությամբ հանել տարածքային կառավարման ոլորտը համակարգող փոխվարչապետի՝ մարզպետների գործունեությանն առնչվող լիազորությունները և ընդհանրապես համակարգող փոխվարչապետի լիազորությունները սահմանող հոդվածներն ուժը կորցրած ճանաչել:
2. Ելնելով «Նորմատիվ իրավական ակտերի մասին» օրենքի 13-րդ հոդվածի 5-րդ մասի 2-րդ կետի պահանջներից, որոնց համաձայն՝ եթե օրենսդրական ակտով (բացառությամբ Սահմանադրության) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ, ապա օրենսդրական ակտի անցումային դրույթներով սահմանվում են նաև` օրենսդրական ակտի այն մասերը, որոնք գործելու են ենթաօրենսդրական նորմատիվ իրավական ակտն ուժի մեջ մտնելու պահից, ենթաօրենսդրական նորմատիվ իրավական ակտի ընդունման նախատեսվող ժամկետը և հաշվի առնելով այն հանգամանքը, որ նախագծերի ընդունումն իրենից ենթադրում է նոր իրավական ակտերի ընդունում և(կամ) գործող իրավական ակտերում փոփոխությունների և լրացումների կատարում՝ գտնում ենք, որ Նախագծերի անցումային դրույթներով անհրաժեշտ է նախատեսել նախագծերի ընդունումից բխող իրավական ակտերում անհրաժեշտ փոփոխությունների ու լրացումների և (կամ) նոր իրավական ակտերն ընդունման նախատեսվող ժամկետները:

	1․ Ընդունվել է։
Կատարվել է համապատասխան փոփոխությունը












































2․ Ընդունվել է
Կատարվել է համապատասխան փոփոխությունը




